КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Абу коммерческӧй организацияяслы, кодъяс оз лоны казённӧй учреждениеясӧн, кодъяс сетӧны гортын социальнӧя могмӧдӧмӧн социальнӧй услугаяс, Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетан пӧрадок вынсьӧдӧм йылысь
“Абу коммерческӧй организацияяс йылысь” Федеральнӧй оланпаслӧн 31.1 статья, Россия Федерацияса сьӧмкуд кодекслӧн 78¹ статья серти Коми Республикаса Веськӧдлан котыр шуис:
1. Вынсьӧдны Абу коммерческӧй организацияяслы, кодъяс оз лоны казённӧй учреждениеясӧн, кодъяс сетӧны гортын социальнӧя могмӧдӧмӧн социальнӧй услугаяс, Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетан пӧрадок содтӧд серти.

2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ йӧзӧс социальнӧя доръян да социальнӧя могмӧдан юкӧнын канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.
3. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь



          
          Л. Максимова

Сыктывкар

2018 вося йирым тӧлысь 19 лун
451 №
ВЫНСЬӦДӦМА

Коми Республикаса Веськӧдлан котырлӧн

2018 во йирым тӧлысь 19 лунся 451 №-а шуӧмӧн
(содтӧд)
Абу коммерческӧй организацияяслы, кодъяс оз лоны казённӧй учреждениеясӧн, кодъяс сетӧны гортын социальнӧя могмӧдӧмӧн социальнӧй услугаяс,
Коми Республикаса республиканскӧй сьӧмкуд сьӧм тшӧт весьтӧ

субсидияясӧн грантъяс сетан
ПӦРАДОК
1. Тайӧ Пӧрадокыс урчитӧ абу коммерческӧй организацияяслы, кодъяс оз лоны казённӧй учреждениеясӧн, кодъяс збыльмӧдӧны Коми Республика мутасын гортын социальнӧя могмӧдӧмӧн социальнӧй услугаяс сетӧм серти уджсӧ конкурс серти, Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетан правилӧяс (водзӧ лӧсялӧмӧн – Пӧрадок, грантъяс, абу коммерческӧй организацияяс, конкурс).

2. Абу коммерческӧй организацияяслы грантъяс сетан медшӧр могӧн лоӧ тайӧ Пӧрадоклӧн 7 пунктын индӧм нырвизьяс серти проектъяс збыльмӧдӧмсӧ сьӧмӧн могмӧдӧм.

3. Коми Республикаса республиканскӧй сьӧмкуд сьӧмӧн медшӧр вӧдитчысьӧн, коді сетӧ грантъяс сьӧмкуд ассигнование мындаын, мыйта урчитӧма лӧсялана финансӧвӧй во да планӧвӧй период вылӧ Коми Республикаса республиканскӧй сьӧмкудйын, да сьӧмкуд кӧсйысьӧмъяслӧн лимит мындаын, мый вынсьӧдӧма урчитӧм пӧрадокын субсидияяс сетӧм вылӧ, лоӧ Коми Республикаса удж, уджӧн могмӧдан да социальнӧя доръян министерство (водзӧ – уполномочитӧм орган).

4. Грантъяссӧ сетӧны абу коммерческӧй организацияяслы конкурслӧн кывкӧртӧдъяс серти абу коммерческӧй организацияяслы, кодъяс оз лоны казённӧй учреждениеясӧн, кодъяс сетӧны гортын социальнӧя могмӧдӧмӧн социальнӧй услугаяс, Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетӧм йылысь артмӧдчӧмъяс подув вылын, кутшӧмъясӧс кырымалӧма уполномочитӧм орган да абу коммерческӧй организацияяс – конкурсын вермысьяс костын (водзӧ – Артмӧдчӧм).

Артмӧдчӧм формасӧ вынсьӧдӧ уполномочитӧм орган Коми Республикаса сьӧм овмӧс министерствоӧн вынсьӧдӧм типӧвӧй форма серти да йӧзӧдӧ “Ӧтуввез” юӧртан да телекоммуникация везйын уполномочитӧм органлӧн официальнӧй сайтын сійӧс вынсьӧдан лунсянь 3 лун чӧжӧн.
5. Организацияяслӧн категорияӧ, кодъяс вермӧны босьтны субсидияясӧн грантъяс, пырӧны абу коммерческӧй организацияяс, кодъяс оз лоны казённӧй учреждениеясӧн, кодъяс сетӧны гортын социальнӧя могмӧдӧмӧн социальнӧй услугаяс, кодъясӧс пыртӧма Коми Республикаса социальнӧй услугаяс сетысьяслӧн реестрӧ, но кодъяс оз участвуйтны канму задание (заказ) збыльмӧдӧмын.

6. Абу коммерческӧй организацияӧн тайӧ Пӧрадоклӧн 9 пунктын индӧм документъяс уполномочитӧм органӧ конкурсын участвуйтӧм вылӧ сетан тӧлысь водзын мунысь тӧлысьлӧн медводдза лун вылӧ абу коммерческӧй организацияяслы колӧ лӧсявны татшӧм корӧмъяслы:

1) абу коммерческӧй организация серти оз нуӧдны бырӧдӧм, выль ног котыртӧм, банкротство, недыр кад кежлӧ сылысь уджсӧ дугӧдлӧм серти уджъяс Россия Федерацияса оланпастэчасӧн урчитӧм пӧрадокын;

2) абу коммерческӧй организациялӧн абу вот, ӧктас, страхӧвӧй взносъяс, пеняяс, штрафъяс, прӧчентъяс мынтӧм серти, кутшӧмъясӧс колӧ мынтыны вот да ӧктас йылысь Россия Федерацияса оланпастэчас серти, збыльмӧдтӧм кывкутана могыс;

3) абу сійӧ фактыс, мый абу коммерческӧй организация видзӧма водзынджык сетлӧм грантсӧ абу торъя мог вылӧ да сійӧ, мый абу коммерческӧй организация абу сетӧма грант сьӧмсӧ торъя мог серти видзӧм йылысь да грантӧн вӧдитчан бӧртаслун серти колана петкӧдласъяслӧн значениеясӧдз воӧдчӧм йылысь отчётносьт да (либӧ) мукӧд отчётносьт, кутшӧмӧс урчитӧма Артмӧдчӧмӧн, 3 бӧръя отчётнӧй период чӧжӧн;
4) абу Коми Республикаса республиканскӧй сьӧмкудйӧ субсидияяс, сьӧмкуд инвестицияяс, кутшӧмъясӧс сы лыдын сетісны мукӧд инӧда акт серти, бӧр сетӧм серти нюжӧдӧм уджйӧзыс да Коми Республикаса республиканскӧй сьӧмкуд водзын мукӧд нюжӧдӧм уджйӧзыс;

5) абу коммерческӧй организация оз вермы лоны суйӧрсайса юридическӧй кывкутысьӧн, а сідзжӧ россияса юридическӧй кывкутысьӧн, кодлӧн уставнӧй (складочнӧй) капиталын суйӧрсайса юридическӧй кывкутысьяслӧн участвуйтан пайыс, кодъясӧс пасъянінӧн лоӧ канму либӧ мутас, кутшӧмъясӧс пыртӧма Россия Федерацияса сьӧм овмӧс министерствоӧн вынсьӧдӧм канму да мутас лыддьӧгӧ, кодъяс перйӧны вотсӧ кокньӧдӧм вот режим серти да (либӧ) оз урчитны финансӧвӧй операцияяс нуӧдігӧн юӧр восьтӧмсӧ да сетӧмсӧ (офшорнӧй зонаяс) татшӧм юридическӧй кывкутысьяс серти, ӧтлаын вевтыртӧ 50 прӧчент;

6) абу коммерческӧй организация сетӧ гортын социальнӧя могмӧдӧмӧн социальнӧй услугаяс;

7) абу коммерческӧй организациясӧ пыртӧма Коми Республикаса социальнӧй услугаяс сетысьяслӧн реестрӧ оланпастэчасӧн урчитӧм пӧрадокын.
7. Грантсӧ сетӧны конкурслӧн кывкӧртӧдъяс серти абу коммерческӧй организацияяслы, кодъяс збыльмӧдӧны Коми Республика мутасын проектъяс татшӧм нырвизьяс серти:

1) социальнӧй услугаяс босьтысьяслысь дзоньвидзалун бурмӧдӧм вылӧ веськӧдӧм мероприятиеяс нуӧдӧм;

2) социальнӧй услугаяс босьтысьяслысь прӧст кад котыртӧм вылӧ веськӧдӧм мероприятиеяс нуӧдӧм;

3) социальнӧй услугаяс босьтысьясӧс социальнӧя адаптируйтӧм серти мероприятиеяс нуӧдӧм;

4) социальнӧй услугаяс босьтысьяслысь инӧда тӧдӧмлунсӧ кыпӧдӧм;

5) реабилитируйтан техническӧй средствояс вӧдитчыны босьтан пунктлысь уджсӧ котыртӧм;

6) “Коми Республикаын социальнӧя дорйӧм да социальнӧя могмӧдӧм” канму юӧртан система дорӧ йитчӧм да сы лыдын Коми Республикаса социальнӧй услугаяс босьтысьяслысь регистр лӧсьӧдӧм могысь сыӧн вӧдитчӧм;

7) кыпыда да дыр олӧм видзӧм могысь олӧма да вермытӧм йӧзлы сетан услугаяслысь лыддьӧг паськӧдӧм могысь оборудование ньӧбӧм.

8. Уполномочитӧм орган тайӧ Пӧрадоклӧн 9 да 10 пунктъясын индӧм документъяс примитны заводитан лунӧдз 3 уджалан лунысь оз сёрджык йӧзӧдӧ “Ӧтуввез” юӧртан да телекоммуникация везйын уполномочитӧм органлӧн официальнӧй сайтын конкурс нуӧдӧм йылысь объявление документъяс примитан кадколаст, документъяс примитан кад да ин, грант сетӧм вылӧ сьӧмкуд ассигнование ыджда, период, мый дыра кежлӧ сетӧны грантсӧ, уполномочитӧм органӧ сетӧм вылӧ документъяслысь лыддьӧг, мый индӧма тайӧ Пӧрадоклӧн 9 да 10 пунктъясын, уполномочитӧм органлысь инпас да йитчан телефон индӧмӧн.

9. Медым участвуйтны конкурсын, абу коммерческӧй организация сетӧ уполномочитӧм органӧ конкурсын участвуйтӧм вылӧ заявка тайӧ Пӧрадок дорӧ 1 №-а содтӧдын индӧм форма серти (водзӧ – заявка) татшӧм документъяс содтӧмӧн:

1) абу коммерческӧй организациялӧн учредитан документъяслӧн копияяс, кутшӧмъясӧс эскӧдӧма абу коммерческӧй организацияӧн;

2) абу коммерческӧй организациялӧн бӧръя отчётнӧй периодысь бухгалтерскӧй (финансӧвӧй) отчётносьтлӧн копияяс вот органлӧн найӧс примитӧм йылысь пасӧн (сы лыдын, кутшӧмӧс босьтӧма электроннӧя);

3) уджъёртлӧн карта грант вуджӧдӧм могысь абу коммерческӧй организациялысь банкса реквизитъяс индӧмӧн;

4) абу коммерческӧй организациялӧн проект тайӧ Пӧрадоклӧн 7 пунктын индӧм нырвизьяс серти (водзӧ – проект), кытчӧ пырӧны татшӧм юкӧдъяс:

проект збыльмӧдӧмлӧн ӧнія серпас;

проектлӧн медшӧр мог (медшӧр могъяс) да могъяс;

шӧр мероприятиеяс, проект збыльмӧдан этапъяс да кадколастъяс;

проектсӧ ресурсӧн могмӧдӧм;

проект збыльмӧдӧмысь виччысяна бӧртасъяс;

став ӧшмӧссӧ индӧмӧн проект збыльмӧдӧм вылӧ планируйтан ӧтувъя рӧскод серти смета;

проект збыльмӧдан бӧртаслун да окталун серти петкӧдласъяс;

5) абу коммерческӧй организацияӧн сетӧм документъяслӧн опись лист бок номеръяссӧ индӧмӧн.

Колӧ, медым лист бокъяссӧ вӧлі ӧтув нумеруйтӧма абу коммерческӧй организацияӧн сетӧм став документын.

10. Абу коммерческӧй организация тайӧ Пӧрадоклӧн 9 пунктын индӧм документъяс дорӧ содтӧд вермӧ сетны татшӧм документъяс, кутшӧмъясӧс лӧсьӧдӧма абу коммерческӧй организацияӧн документъяс уполномочитӧм органӧ конкурсын участвуйтӧм вылӧ сетан тӧлысь водзын мунысь тӧлысьлӧн медводдза лун вылӧ:
1) Юридическӧй кывкутысьяслӧн ӧтувъя канму реестрысь выписка, кутшӧмӧс сетӧма заявка босьтан кадколаст заводитчытӧдз куим тӧлысьысь абу водзджык;

2) абу коммерческӧй организациялӧн Россия Федерацияса сьӧмкуд системалӧн сьӧмкудйӧ вот, ӧктас да мукӧд быть колана мынтӧмъяс серти нюжӧдӧм уджйӧзлӧн абутӧмлун йылысь вот органысь справка.

Сэк, кор абу коммерческӧй организация ас кӧсйӧм серти эз сет тайӧ пунктын индӧм документъяссӧ, уполномочитӧм орган заявка пасъян лунсянь 5 уджалан лун чӧжӧн корӧ найӧс ведомствокостса юӧрӧн йитчан пӧрадокын органъясысь, кодъяслӧн веськӧдлӧм улын лоӧны индӧм документъясыс (тӧдмӧгъясыс). Индӧм случайын уполномочитӧм орган нюжӧдӧ конкурсын вермысьӧс индӧм йылысь помшуӧм примитан кадколастсӧ кадколаст вылӧ, мыйта колӧ, медым босьтны корана юӧрсӧ, но 30 календарнӧй лунысь оз дырджык кежлӧ, мый йылысь абу коммерческӧй организацияӧ мӧдӧдӧны гижӧда уведомление лӧсялана запрос (запросъяс) мӧдӧдан лунсянь 5 уджалан лун чӧжӧн.

11. Сэк, кор тайӧ Пӧрадоклӧн 9 да 10 пунктъясын индӧм документъясса юӧрын эм аспас, могмӧдӧны аспас дорйӧмсӧ аспас дорйӧм йылысь Россия Федерацияса оланпастэчас серти.
Уполномочитӧм орган примитӧ тайӧ Пӧрадоклӧн 9 пунктын индӧм абу коммерческӧй организацияяслысь заявкасӧ да документъяссӧ тайӧ Пӧрадоклӧн 8 пунктын индӧм конкурс нуӧдӧм йылысь объявлениеын индӧм кадколастъясӧ. Факс либӧ электроннӧй пошта пыр воӧм документъяссӧ оз видлавны. Конкурс вылӧ сетӧм документъяссӧ организацияӧ бӧр оз сетны.

12. Абу коммерческӧй организация вермӧ сетны конкурсын участвуйтӧм вылӧ сӧмын ӧти заявка, кӧні петкӧдчысьӧ сӧмын ӧти проект.

13. Конкурс нуӧдӧм йылысь объявлениеын индӧм документъяс примитан кадколаст помасьӧм бӧрын воӧм заявкаяссӧ оз видлавны да оз сетны бӧр абу коммерческӧй организациясӧ.

14. Абу коммерческӧй организация сетӧ заявкасӧ ӧти экземплярын бумага вылын веськыда уполномочитӧм органӧ либӧ мӧдӧдӧ уполномочитӧм органӧ пошта связь организация, корреспонденция вайысь мукӧд организация пыр.

Заявкасӧ колӧ вурны, нумеруйтны да эскӧдны абу коммерческӧй организацияӧн. Колӧ, медым заявкалӧн медводдза лист бок вылын вӧлі заявкаӧ пырысь документъяслӧн опись сетӧм документъяслысь лист бок лыдсӧ индӧмӧн.

15. Сэк, кор абу коммерческӧй организация сетӧ тайӧ Пӧрадоклӧн 9 да 10 пунктъясын индӧм заявкасӧ да документъяссӧ, уполномочитӧм орган пасйӧ индӧм документъяссӧ налӧн воан лунӧ. Документъяссӧ сетан лунӧ абу коммерческӧй организациялы сетӧны гижсьӧг-уведомление босьтӧм документъяслысь лыддьӧг, уполномочитӧм органӧ налысь воан кадпас да кад индӧмӧн. Уполномочитӧм органӧ заявка да документъяс сетан лунӧн лыддьӧны уполномочитӧм органын найӧс пасъян лун.

16. Сэк, кор абу коммерческӧй организация сетӧ тайӧ Пӧрадоклӧн 9 да 10 пунктъясын индӧм заявкасӧ да документъяссӧ пошта связь организация, корреспонденция вайысь мукӧд организация пыр, уполномочитӧм орган пасйӧ заявкасӧ да документъяссӧ уполномочитӧм органӧ налӧн воан лунӧ налӧн воан ӧчеред серти. Уполномочитӧм органӧ заявка да документъяс сетан лунӧн лыддьӧны уполномочитӧм органын найӧс пасъян лун.

Гижсьӧг-уведомлениесӧ документъяс лыддьӧгсӧ да найӧс примитан кадпассӧ да кадсӧ индӧмӧн мӧдӧдӧны абу коммерческӧй организацияӧ пошта пыр ыстӧмӧн либӧ электроннӧй документӧн электроннӧй пошта инпас серти, кутшӧмӧс индӧма заявкаын, уполномочитӧм органын заявка да документъяс пасъян лунсянь 3 уджалан лун чӧжӧн.

17. Воӧм заявкаяссӧ да накӧд сетан документъяссӧ уполномочитӧм орган видлалӧ заявка пасъян лунсянь 10 уджалан лун чӧжӧн. Заявкаяссӧ да накӧд сетан документъяссӧ видлалӧм бӧрын уполномочитӧм орган сійӧ жӧ кадколастӧ примитӧ абу коммерческӧй организацияӧс конкурсын участвуйтны лэдзӧм (лэдзтӧм) йылысь помшуӧм.

Сэк, кор уполномочитӧм орган примитіс абу коммерческӧй организацияӧс конкурсын участвуйтны лэдзӧм йылысь помшуӧм, заявка да сыкӧд сетан документъяссӧ сетӧны конкурсын участвуйтӧм вылӧ документъяс примитӧм помассян лунсянь 10 уджалан лун чӧжӧн тайӧ Пӧрадоклӧн 20 пунктын индӧм конкурсса комиссиялы видлалӧм вылӧ.

Абу коммерческӧй организацияяс, кодъяс серти примитісны конкурсын участвуйтны лэдзӧмын ӧткажитӧм йылысь помшуӧм, вермӧны выль пӧв шыӧдчыны заявкаӧн да документъясӧн, кутшӧмъясӧс индӧма тайӧ Пӧрадоклӧн 9 да 10 пунктъясын, эрдӧдӧм тырмытӧмторъяс бырӧдӧм бӧрын конкурс нуӧдӧм йылысь объявлениеын индӧм документъяс примитан кадколастӧ.
18. Абу коммерческӧй организацияӧс конкурсын участвуйтны лэдзӧмын ӧткажитан подувъясыс сыын, мый:

1) эз сетны (эз тырвыйӧ сетны) тайӧ Пӧрадоклӧн 9 пунктын индӧм документъяссӧ ;

2) абу коммерческӧй организация оз лӧсяв тайӧ Пӧрадоклӧн 5 да 6 пунктъясын урчитӧм корӧмъяслы;

3) абу коммерческӧй организацияӧн сетӧм юӧрыс абу стӧч;

4) сетӧма документъяс, кӧні эмӧсь веськӧдӧмъяс, тшыкӧдӧминъяс, помаркаяс, кутшӧмъяс сьӧктӧдӧны найӧс лыддьӧмсӧ.

Сэк, кор эмӧсь подувъяс, медым ӧткажитны абу коммерческӧй организацияӧс конкурсын участвуйтны лэдзӧмын, уполномочитӧм орган мӧдӧдӧ абу коммерческӧй организацияӧ конкурсын участвуйтны лэдзӧмын ӧткажитӧм йылысь уведомление татшӧм помшуӧм примитан лунсянь 3 уджалан лун чӧжӧн помкаяссӧ индӧмӧн, кутшӧмъяс лоисны ӧткажитан подулӧн.

19. Уполномочитӧм орган видлалӧ абу коммерческӧй организацияӧн сетӧм документъясӧ пыртӧм тӧдмӧгъяслысь стӧчлунсӧ, кутшӧмъясӧс индӧма тайӧ Пӧрадоклӧн 9 пунктын, сетӧм документъяссӧ сы серти, эмӧсь-ӧ наын ӧта-мӧдкӧд лӧсявтӧм тӧдмӧгъяс, прӧверитӧмӧн.

Сэк, кор абуӧсь подувъяс сы вылӧ, медым эз лэдзны участвуйтны конкурсын абу коммерческӧй организацияӧс, уполномочитӧм орган примитӧ абу коммерческӧй организацияӧс конкурсын участвуйтны лэдзӧм йылысь помшуӧмсӧ тшӧктӧдӧн.

20. Проектъяссӧ донъялӧм могысь уполномочитӧм орган котыртӧ конкурсса комиссия. Уполномочитӧм орган вынсьӧдӧ конкурсса комиссиялысь уджалан пӧрадоксӧ, а сідзжӧ сэтчӧ пырысьяссӧ да конкурсын участвуйтӧм вылӧ документъяс примитны заводиттӧдз 3 уджалан лунысь оз сёрджык йӧзӧдӧ найӧс “Ӧтуввез” юӧртан да телекоммуникация везйын уполномочитӧм органлӧн официальнӧй сайтын.

21. Конкурсса комиссиялысь чукӧртчӧмсӧ нуӧдӧны заявкаяс да накӧд сетан документъяс конкурсса комиссияӧ воан лунсянь 3 уджалан лун чӧжӧн.

22. Конкурсса комиссия видлалӧ проектъяссӧ тайӧ Пӧрадок дорӧ 2 №-а содтӧдын индӧм абу коммерческӧй организацияяслысь проектъяс донъялан муртӧсъяс серти тайӧ Пӧрадок дорӧ 2 №-а содтӧдын индӧм форма серти (водзӧ – бӧръян муртӧс).

Проектъяссӧ донъялӧны балльнӧй шкала серти донъялан лист вылын конкурсса комиссияӧ быд пырысьӧн.

Проектӧн чукӧртӧм ӧтувъя балл лыдсӧ арталӧны конкурсса комиссияӧ быд пырысьӧн, кодъяс вӧліны конкурсса комиссиялӧн чукӧртчылӧм вылын, проект серти пуктӧм баллъяссӧ содтӧмӧн.

Вермысьясӧн шуӧны абу коммерческӧй организацияясӧс, кодъяслӧн проектъясыс босьтісны медуна лоны вермана балл лыдысь 50% эз этшаджык.

Медуна лоны вермана балл лыд арталӧны татшӧм формула серти:

Млб = (мб1 + мб2 + мбі) х кп,

кӧні:

Млб – медуна лоны вермана балл лыд;

мб – медуна балл бӧръян быд муртӧс серти;

кп – конкурсса комиссияӧ пырысьяслӧн лыд, кодъяс вӧліны конкурсса комиссиялӧн чукӧртчылӧм вылын.

23. Проектъяс видлалӧм бӧрын чукӧртчылан лунӧ конкурсса комиссия примитӧ конкурссӧ проектӧн прӧйдитӧм (абу прӧйдитӧм) да абу коммерческӧй организацияӧс конкурсын вермысьӧн шуӧм (шутӧм) йылысь помшуӧм.

24. Конкурсса комиссиялӧн чукӧртчылан лунӧ конкурсса комиссиялысь помшуӧмсӧ оформитӧны сёрнигижӧдӧн, кутшӧмӧс кырымалӧны конкурсса комиссияӧ пырысьяс да йӧзӧдӧны “Ӧтуввез” юӧртан да телекоммуникация везйын уполномочитӧм органлӧн официальнӧй сайтын сійӧс кырымалан лунсянь 5 уджалан лун чӧжӧн.

25. Конкурсса комиссиялӧн сёрнигижӧд подув вылын конкурсса комиссияӧ пырысьясӧн сёрнигижӧд кырымалан лунсянь 5 уджалан лунысь оз дырджык кадколастӧ уполномочитӧм орган примитӧ абу коммерческӧй организациялы грант сетӧм (сетӧмын ӧткажитӧм) йылысь помшуӧм, кутшӧмӧс оформитӧма уполномочитӧм органлӧн тшӧктӧдӧн, кутшӧмӧс йӧзӧдӧны “Ӧтуввез” юӧртан да телекоммуникация везйын уполномочитӧм органлӧн официальнӧй сайтын сійӧс кырымалан лунсянь 5 уджалан лун чӧжӧн.

26. Грант сетӧмын ӧткажитан помкаясыс сыын, мый:

1) абу коммерческӧй организация оз лӧсяв тайӧ Пӧрадокын индӧм корӧмъяслы да условиеяслы;
2) абу сетӧма (абу тырвыйӧ сетӧма) тайӧ Пӧрадоклӧн 9 пунктын индӧм документъяссӧ;
3) абу коммерческӧй организацияӧн сетӧм документъясыс, кутшӧмӧс индӧма тайӧ Пӧрадоклӧн 9 пунктын, оз лӧсявны тайӧ Пӧрадоклӧн корӧмъяслы;
4) абу коммерческӧй организацияӧн сетӧм юӧрыс абу стӧч;
5) абу коммерческӧй организацияӧс эз шуны конкурсын вермысьӧн.

Тайӧ Пӧрадоклӧн 25 пунктын индӧм помшуӧм примитан лунсянь 5 уджалан лун чӧжӧн уполномочитӧм орган мӧдӧдӧ абу коммерческӧй организацияӧ тайӧ абу коммерческӧй организация серти примитӧм помшуӧм йылысь гижӧда уведомление. Сэк, кор примитӧны абу коммерческӧй организациялы грант сетӧмын ӧткажитӧм йылысь помшуӧм, уведомлениеын индӧны помкаяс, мыйяс лоисны татшӧм ӧткажитӧмлы подулӧн.

27. Конкурсын вермысьӧн шуӧм абу коммерческӧй организациялы сетан грант мындаыс оз вермы лоны грант мындаысь ыджыдджык, мыйта индӧма лӧсялана абу коммерческӧй организациялӧн заявкаын, да артавсьӧ татшӧм формула серти:

V = (Млб / SUMAМлб) × S,

кӧні:

V – субсидия мында;

Млб – балл лыд, кутшӧмӧс чукӧртӧма лӧсялана абу коммерческӧй организациялӧн проект, кутшӧмӧс шуӧма конкурсын вермысьӧн;
SUMAМлб – ӧтувъя балл лыд, кутшӧмӧс чукӧртӧмаӧсь абу коммерческӧй организацияяслӧн проектъяс, кутшӧмъясӧс шуӧма конкурсын вермысьясӧн;
S – Коми Республикаса республиканскӧй сьӧмкуд сьӧм мында, мыйта вичмӧдӧма субсидияясӧн грантъяс сетӧм вылӧ.

28. Уполномочитӧм орган абу коммерческӧй организацияӧс конкурсын вермысьӧн шуӧм йылысь уполномочитӧм органлысь тшӧктӧд “Ӧтуввез” юӧртан да телекоммуникация везйын уполномочитӧм органлӧн официальнӧй сайтын йӧзӧдан лунсянь 10 уджалан лунысь оз сёрджык мӧдӧдӧ абу коммерческӧй организациялы – конкурсын вермысьлы заявкаын индӧм инпас серти Артмӧдчӧм кык экземплярын, кутшӧмӧс кырымалӧма уполномочитӧм органса уполномочитӧм морт.

Абу коммерческӧй организацияса уполномочитӧм мортӧн Артмӧдчӧм кырымалӧм бӧрын ӧти экземплярсӧ организация мӧдӧдӧ уполномочитӧм органӧ.

29. Конкурсыс лыддьысьӧ артмытӧмӧн сэк, кор документъяс примитӧм помасян лун кежӧ эз вӧв сетӧма ни ӧти заявка.

30. Грантсӧ сетӧны быд тӧлысь ӧнія тӧлысьлӧн 25 лунысь оз сёрджык абу коммерческӧй организациялӧн – конкурсын вермысьлӧн рӧштшӧт тшӧт вылӧ Артмӧдчӧмӧн урчитӧм условиеяс серти.

31. Артмӧдчӧмӧн урчитӧны:

1) грант мындасӧ;

2) грант сетан условиеяссӧ, пӧрадоксӧ да кадколастсӧ;

3) грант видзан медшӧр могъяссӧ да кадколастъяссӧ;

4) грант видзӧм йылысь отчётносьт сетан пӧрадоксӧ да кадколастъяссӧ;

5) грантсӧ бергӧдан условиеяссӧ да пӧрадоксӧ;

6) абу коммерческӧй организациялӧн уполномочитӧм органӧн да канмусянь сьӧм овмӧс бӧрся видзӧдысь органъясӧн абу коммерческӧй организацияӧн грант сетан условиеясӧ, медшӧр могъясӧ да пӧрадокӧ кутчысьӧм серти прӧверка нуӧдӧм вылӧ сӧгласлун йылысь положение;

7) грант видзан бӧртаслун да окталун серти петкӧдласъяслӧн значениеяс;
8) мукӧд условие, кутшӧмъяс йитчӧмаӧсь грант сетӧмкӧд.

32. Коми Республикаса республиканскӧй сьӧмкудйӧ грантсӧ бергӧдӧны сэк, кор:

1) сьӧмсӧ видзӧма абу торъя мог вылӧ;

2) оз кутчысьны Коми Республикаса республиканскӧй сьӧмкудйысь субсидия сьӧм тшӧт весьтӧ, а сідзжӧ ас сьӧм тшӧт весьтӧ, кутшӧмъяслӧн ӧшмӧсӧн оз лоны Коми Республикаса ӧтувтӧм сьӧмкудйысь сьӧм, проект збыльмӧдӧм вылӧ планируйтан ӧтувъя рӧскод серти сметаӧ;

3) абу нуӧдӧма Артмӧдчӧмӧн урчитӧм кадколастъясӧ проектса мероприятиеяссӧ;

4) абу воӧдчӧма грант видзан бӧртаслун да окталун серти петкӧдласъяслӧн значениеясӧдз, кутшӧмъясӧс урчитӧма Артмӧдчӧмӧн;

5) абу коммерческӧй организация абу торъя мог вылӧ видзӧма сетӧм грантсӧ, да абу коммерческӧй организация 3 бӧръя отчётнӧй период чӧжӧн абу сетӧма грант сьӧмсӧ торъя мог вылӧ видзӧм йылысь да грант видзан бӧртаслун серти петкӧдласъяслӧн значениеясӧдз воӧдчӧм йылысь отчётносьт да (либӧ) мукӧд отчётносьт, кутшӧмӧс урчитӧма Артмӧдчӧмӧн.

33. Сэк, кор абу коммерческӧй организация торкаліс тайӧ Пӧрадокын индӧм грант сетан условиеяссӧ, а сідзжӧ Артмӧдчӧмӧн урчитӧм условиеяссӧ да кӧсйысьӧмъяссӧ, грантсӧ колӧ бергӧдны Коми Республикаса республиканскӧй сьӧмкудйӧ татшӧм пӧрадокын:

уполномочитӧм орган грант сетан условиеясӧ кутчысьӧмсӧ прӧверитан акт кырымалан либӧ Коми Республикаса сьӧм овмӧс министерствосянь да (либӧ) канмусянь сьӧм овмӧс бӧрся видзӧдысь мукӧд органсянь сійӧс сетан условиеяс торкалӧмъяссӧ, кутшӧмъясӧс эрдӧдісны прӧверкаяс бӧрын, индӧм йылысь тӧдмӧгъяс босьтан лунсянь 10 уджалан лун чӧжӧн мӧдӧдӧ абу коммерческӧй организацияӧ Коми Республикаса республиканскӧй сьӧмкудйӧ босьтӧм сьӧм бергӧдӧм йылысь уведомление (водзӧ – уведомление);

абу коммерческӧй организациялы уведомление босьтан лунсянь 30 календарнӧй лун чӧжӧн (уведомлениеын кӧ абу индӧма мӧд кадколаст) Коми Республикаса республиканскӧй сьӧмкудйӧ быть колӧ бергӧдны Коми Республикаса республиканскӧй сьӧмкудйысь босьтӧм сьӧмсӧ, кутшӧмӧс видзисны тайӧ Пӧрадокӧн урчитӧм найӧс сетан условиеяссӧ торкалӧмӧн;

сэк, кор абу коммерческӧй организация уведомлениеын индӧм кадколастӧ оз пӧрт олӧмӧ Коми Республикаса республиканскӧй сьӧмкудйӧ босьтӧм сьӧм бергӧдӧм йылысь уполномочитӧм органлысь корӧмсӧ, уполномочитӧм орган урчитӧм сьӧмсӧ перйӧ ёрд пӧрадокын Россия Федерацияса оланпастэчас серти.

34. Сетӧм грант тшӧт весьтӧ абу коммерческӧй организация вермӧ вӧчны проект збыльмӧдӧмкӧд йитчӧм рӧскодсӧ:

1) уджысь мынтысьӧм серти, административнӧй персонал кындзи, уполномочитӧм органӧн индӧм нормативъяс серти;

2) уполномочитӧм органӧн индӧм нормативъяс серти вузӧсысь, уджъясысь, услугаясысь мынтысьӧм серти;

3) уполномочитӧм органӧн индӧм нормативъяс серти кӧртымалӧмысь мынтысьӧм серти;

4) уполномочитӧм органӧн индӧм нормативъяс серти Россия Федерациялӧн сьӧмкуд системаса лӧсялан тшупӧдлӧн сьӧмкудйӧ вот, ӧктас, страхӧвӧй взносъяс да мукӧд быть колана мынтӧм вештӧм серти;

5) уполномочитӧм органӧн индӧм нормаяс серти командировочнӧй рӧскод мынтӧм серти.

35. Сетӧм грант тшӧт весьтӧ абу коммерческӧй организациялы оз позь вӧчны татшӧм рӧскод:

1) рӧскод, мый йитчӧма предпринимательскӧй удж нуӧдӧмкӧд да   коммерческӧй организацияяслы сьӧмӧн отсӧг сетӧмкӧд;

2) рӧскод, мый йитчӧма уджкӧд, мый веськыда абу йитчӧма проектъяскӧд, кансяма ютыръяслы да бӧрйысян кампанияяслы отсӧг вылӧ рӧскод;

3) митингъяс, демонстрацияяс, пикетъяс нуӧдӧм вылӧ рӧскод;

4) фундаментальнӧй наука туялӧмъяс вылӧ рӧскод;

5) алкоголя юанторъяс да табака вӧчӧмторъяс ньӧбӧм вылӧ рӧскод;

6) штрапъяс мынтӧм вылӧ рӧскод;

7) материальнӧй отсӧг сетӧм вылӧ, а сідзжӧ йӧзлы дон босьтӧмӧн услугаяс сетӧм вылӧ рӧскод.

36. Грантъяс сетан условиеясӧ, медшӧр могъясӧ да пӧрадокӧ кутчысьӧм бӧрся урчитӧм пӧрадокын видзӧдӧ уполномочитӧм орган, Коми Республикаса сьӧм овмӧс министерство да канмусянь сьӧм овмӧс бӧрся видзӧдысь мукӧд орган, сы лыдын прӧверкаяс нуӧдӧмӧн.
